
ll-kultura ma ghandhiex tifsira preciza. Hafna drabi nuzaw il-kelma
“kultura’’ biex nirreferu ghall-attivitajiet ta’ kittieba, muzicisti u artisti. Drabi
ohra nuzawha biex nirreferu ghall-patrimonju arkitettoniku. Xi kultant
nuzawha sinonimament ma’ “Civilta’".

Il-kultura fis-Siggiewi ghandna nqgisha bhala parti integrali mill-kultura
Maltija li hi stess tifforma parti mill-kultura Ewropeja u Mediterranja.

X’inhu I-patrimonju kulturali taghna? Ibda biex hemm I-istorja. Imbaghad
hemm il-bini gadim li jzejjen ir-rahal u I-kampanja ta’ madwar: fil-parti I-kbira
tieghu knejjes. Hemm il-pittura, ta’ valur artistiku dubbjuz, hlief bi ftit
eccezzjonijiet, imma ta’ valur storiku imprezzabbli.

Bla dubbju ta’ xejn il-kultura taghna hi parti mill-kultura Ewropeja u
Nisranija. Xhieda ta’ dan hemm bizzejjed u mhemmx ghalfejn nogghodu
nidhlu fiha.

Biss jidher li I-akbar kontribut lill-kultura li ta dan ir-rahal ¢kejken kien bin-
nies tieghu. L-aktar li ssemma f'dawn |-ahhar snin kien il-Professur Nikola
Zammit li ghalih anki imbena monument. Dan kien bniedem li deffes subajgh
tista tghid f'kollox — fil-filosofija, l-arkittettura — kien dak li I-Ingliz kienu
jghidulu “‘a Jack of all trades”’. Forsi kien minhabba f’'hekk, jigifieri minhabba
I-fatt li -attenzjoni tieghu kienet imferxa fuq tant ogsma distinti minn xulxin,
li ma lahaq profonditd kwazi f'xejn. Minkejja dan izda kien bniedem
eccéezzjonali.

Certament |-aktar zewg personalitajiet li ghamlu gieh lil rahal twelidna
kienu |-poeta Karmenu Vassallo u |-poeta Patri Delia, Gizwita. F’Vassallo
insibu poeta tar-romanticizmu li ipperfezzjona I-mestier tieghu tant li jhabbata
mal-agwa fl-Ewropa.

L-ghanjiet melodici u r-rakkonti fil-poezija ta’ Delia zgur li ferhu I-glub ta’
hafna Maltin u ismu se jibga mnagqgax ghal dejjem fl-istorja tal-letteratura
Maltija.

Bhal dawn iz-zewg personalitajiet irid jghaddi z-zmien biex nergghu naraw
fostna. Sadanittant izda id-dinja mhix wieqgfa u diversi individwi Siggiewin
ged jistinkaw hafna drabi bla ma hadd jinduna f'diversi ogsma kulturali li
x'uhud minnhom mhumiex is-settur tradizzjonali; per ezempju l-istudju
umanistici, I-medicina, I-muzika u l-arkitettura. Fi kliem iehor dan ir-rahal
ghandu fi hdanu nies |i ged jaghtu sehem importanti fil-hajja kulturali
nazzjonali u b’hekk issebhu rahal twelidhom.

Fuq livell popolari I-Kultura f'rahal twelidna hi kemmxejn fqgira u hemm
certa indifferenza. Jeziztu ghaqdiet li bdew b’hoss li jtarrax izda llum waqghu
kwazi fil-muta. Hemm ukoll il-Banda San Nikola u Festival I-Brass Band gdida
li saret fatt tal-hajja.

L-ghaqdiet li setghu rawmu aktar il-kultura fis-Siggiewi fallew minhabba
diversi ragunijiet: jew ghax konxjament saru ghaqda ta’ sezzjoni; jew
minhabba li bhal ma jafu saru antikwati wisq ghaz-zminijiet tal-lum tant i
ma jappellaw lil kwazi hadd; jew inkella ghax mhemmx tmexxijja anzi hemm
it-tnghassis u nuqqgas ta’' ideat.

Ma tistax f'rahal ¢ckejken bhal taghna taqta sezzjoni tal-poplu milli
tippartecipa fil-hajja kulturali jew ta’ xi ghaqda. ll-kultura minnha innifisha
hi pluralistika, jigifieri thaddan fiha diversi ghaqgdiet u tendenzi, mibnijja fug
diversi opinjonijiet u ideat. Fil-hajja kulturali ghandu jkun hemm post ghal
kull individwu u kull ghaqda.

Fuqg kollox fil-hajja kulturali ghandna nharsu lil hinn mill-konfini stretti
ta’ rahal twelidna. Naharbu mill-parrokjalizmu dejjag u anki minn
nazzjonalismu zbaljat, jigifieri li ahna I-Maltin inharsu lejn taghna biss bla
ma nagsmu l-esperjenzi taghna u anki l-apprezzament ma’ popli ohrajn.
Insebhu |-Kultura taghna imma napprezzaw u nfahhru I-kulturi ta’ popli
ohrajn.

ll-pluralizmu kulturali fuq livell tas-Siggiewi ma ghandhux jitgies bhala
ricetta biex ghaqdiet jidhlu f’kompetizzjoni distruttiva ma’ xulxin. Anzi bil-
kooperazzjoni, infittxu I-unita fid-diversita. Wara kollox nahseb i kulhadd
jghozz il-kliem ta’ Karmenu Vassallo: ‘“‘rahal twelidi - joghgobni shih."”

